
Xülasə: Məktəbəqədər müəssisələrdə pedaqoji işin dəyişdirilməsi üzrə fəaliyyətin başlıca istiqaməti 

proqram-metodik təminatla bağlıdır. Tərbiyəçi-müəllimin didaktik prosesin təkmilləşdirilməsinə yönəlmiş 

yenilikçi fəaliyyəti məktəbəqədər təhsil müəssisələrində vahid innovativ sistemin tərkib hissəsidir və onun 

целях, условиях содержании, формах и методах обучения и воспитания, способствующие повыше-

вивающего потенциала 

Hər bir səviyyədə təhsil quruculuğu ilkin 

olaraq həmin səviyyənin məzmunundan başla-

nır. Təhsilin məzmununa bütövlükdə təhsil pro-

sesinin əsası kimi baxılır. Ona görə də təhsilin 

məzmununun həll olunmasına ciddi sosial tələb-

lər qoyulur. “Təhsil haqqında” Azərbaycan Res-

publikasının Qanununda təhsilin məzmununa 

xüsusi yer ayrılır. “Təhsilalanların fasiləsiz təh-

sil almasını daim yeniləşən, müasir standartlara 

uyğun gələn biliklərə və dünyagörüşünə yiyə-

lənməsini, cəmiyyətin tələbatını daha səmərəli 

ödəməsini, şəxsiyyət kimi inkişaf etməsini və 

ömrü boyu təhsilin hamı üçün açıq və bərabər 

imkanlı olmasını təmin etmək” və “yuksək in-

tellektual səviyyəyə və praktiki iş qabiliyyətinə, 

yeni texnologiyalara yiyələnmək, informasiya 

axınında çevik istiqamət tapmaq bacarığı forma-

laşdırmaq” (1) - təhsilin məzmununa və təşkili-

nə dair ümumi tələblər kimi təsbit olunur. Bu tə-

ləblərin öhdəsindən uğurla gəlmək üçün məktə-

bəqədər təhsil müəssisələrində uşaqlara nəyi və 

necə öyrətmək lazımdır? Məktəbəqədər yaşlı 

uşaqların inkişaf səviyyəsi, xarakteri onların hə-

yata, əməyə hazırlığı məhz təhsilin məzmunun-

dan asılıdır. 

Məktəbəqədər təhsil sisteminin inkişafı 

Azərbaycan Respublikasının dövlət təhsil siya-

sətinin strateji istiqamətlərindən biridir. Məktə-

bəqədər təhsilə dövlət səviyyəsində əhəmiyyətli 

dərəcədə diqqət ayrılır. Cəmiyyətdə, iqtisadiy-

yatda, ölkənin siyasi həyatında innovativ pro-

seslərin güclü inkişaf etdiyi indiki zamanda 

məktəbəqədər yaşlıların kreativ şəxsiyyət kimi 

formalaşmasına və inkişafına tələbat artır. 2017-

ci ildə qəbul edilmiş “Məktəbəqədər təhsil haq-

qında” Azərbaycan Respublikasının Qanunu 

Azərbaycanda məktəbəqədər yaşlı uşaqların 

məktəbəqədər təhsillə təmin olunması sahəsində 

dövlət siyasətinin prinsiplərini, məktəbəqədər 

təhsilin təşkilati-hüquqi və iqtisadi əsaslarını 

müəyyən edir. Qanunda “Məktəbəqədər təhsilin 

məqsədi və məzmunu” üzrə maddə 7.1.-də 

Məktəbəqədər təhsilin Azərbaycan Respublika-

sında fasiləsiz təhsil sisteminin ilk pilləsi kimi 

fərdin, cəmiyyətin və dövlətin maraqları nəzərə 

alınmaqla davamlı inkişaf etdirilən prioritet fəa-

liyyət sahəsi olduğu göstərilir və qeyd edilir ki, 

“Məktəbəqədər təhsil vasitəsilə uşaqların erkən 

yaş dövrlərində əqli, fiziki, yaradıcı potensialı-

nın və mədəni səviyyəsinin inkişafının, psixoloji 

dayanıqlığının, estetik tərbiyəsinin, sadə əmək 

vərdişlərinə yiyələnməsinin, ətraf aləmə, şəxsi 

sağlamlığın qorunmasına həssas və şüurlu mü-

nasibətinin, zəruri həyati bacarıqlara yiyələnmə-

sinin, şəxsiyyətinin formalaşdırılmasının əsası 

qoyulur”. (2). 

Kreativliyin inkişafı özlüyündə şəxsiyyə-

tin inkişafının mərkəzi xəttini təşkil edir ki, bu 

da insana fərdiliyini və unikallığını göstərməyə 

imkan verir. Yeni pedaqoji texnologiyalar, təlim 

metodları uşağın intellektual, yaradıcı inkişafı-

na, məntiqi və tənqidi təfəkkürünün formalaş-

masına, təhliletmə, ümumiləşdirmə aparma, əqli 

nəticə çıxarma bacarığı və vərdişlərinin yaran-

masına kömək edir. Müasir dövrdə öyrənməyi 

öyrətmək texnologiyası əsasında qurulan təlim, 

uşağın təfəkkürünü maksimum dərəcədə inkişaf 

etdirir. Bu gün dünyada baş verən sürətli texno-

loji inkişaf, dəyişikliklər savadlı, yaradıcı və 

yüksək intellektə malik gənclərin hazırlanması 

zərurətini irəli sürür. Şəxsiyyətin formalaşması-

nın təməli məlum olduğu kimi məktəbəqədər 

yaş dövründən qoyulur. 

Uşağın məktəbə getməsi onun həyatında 

böyük hadisədir. Bu baxımdan uşaqların məktəb 

həyatına tam hazır olmaları tərbiyəçi-müəllim 

və valideynlərin qarşısında duran mühüm vəzi-

fələrdəndir. 

Uşağın məktəbə hazırlanması uzun sürən 

bir prosesdir. Uşaq bağçasında kiçik qruplardan 

başlayaraq təlim-tərbiyə üzrə iş düşünülmüş 

şəkildə aparılır və artıq məktəbəhazırlıq qrupla-

rında daha da mükəmməlləşdirilir. Bu yaşda 

uşaqların məktəbə hazırlığı onların məktəbdə 

asanlıqla təhsil ala bilmələri üçün əlverişli şərait 

yaradır. 

Adətən, məktəbəqədər təlim dedikdə, ilkin 

bilik və bacarıqların verilməsi prosesi başa dü-

şülür. Bu dövrdə uşaqların intellektinin inkişafı, 

təlimin mənimsənilməsi üçün zəruri olan diqqət, 

qavrayış, hafizə, təfəkkür və s. kimi psixi pro-

seslərin inkişaf səviyyəsini nəzərdə tutur. Bilik 

və bacarıqlar məqsəd deyil, şəxsiyyətin mükəm-

məl inkişafında bir vasitə hesab olunur. Təəssüf 

ki, hələ də tətbiq edilən "məktəb modeli"ni 

xatırladan model məktəbəqədər yaş dövründə 

məqsədəmüvafıq deyil. Burada bilik və bacarıq-

ları təlim etmək əvəzinə, uşaqların biliklərə 

yiyələnmək və həyatda tətbiq etmək yollarını 

öyrətmək lazımdır. Adətən, ətraf aləmin dərk 

olunmasında tətbiq edilən texniki, elmi və 

mədəni nailiyyətləri, onlara yiyələnmənin vasitə 

və yollarını yaşlılar uşaqlara ötürürlər. Uşaqlı-

ğın ilk illərində bu cəhətdən əsaslı bünövrə 

qoyulmadan, gələcək inkişafını təmin etmək 

mümkün deyildir. 

Uşaq məktəbə hazırlaşarkən lazımi biliklə-

rə yiyələnmə prosesində müəyyən çətinliklərlə 

qarşılaşır. Bu illər ərzində uşaq gəzməyi, danış-

mağı, başqaları ilə ünsiyyətə girməyi, fikirləşmə-

yi, gücünə müvafiq problemi həll etməyi öyrənir. 

Əgər bu idrak prosesləri səhv təşkil olunarsa, 

məktəbdə daha ciddi çətinliklər qarşıya çıxacaq. 

Uşaq məktəbə gedənədək tərbiyəçi-müəllimlərin 

və valideynlərin diqqəti onun təlimi və inkişafına 

yönəldilərsə, ibtidai siniflərdə müvəffəqiyyətlə 

təlim alma şansı yüksələr. Buna nail olmaq üçün 

tərbiyəçi-müəllimlər və valideynlər uşaqların 

ümumi inkişafına daim diqqət yetirməli, onları 

düzgün istiqamətləndirməlidirlər. 

Uşaqların intellektinin inkişafı onların 

gələcək məktəb həyatına hazırlanmalarında çox 

böyük əhəmiyyət kəsb edir. Son 10 illikdə res-

publikamızda məktəbəqədər təhsil sistemində 

əsaslı dəyişikliklər baş vermişdir. Bir tərəfdən 

artıq məktəbəqədər təhsil standartları tətbiq olu-

nur, digər tərəfdən ənənəvi bilikyönlü sistemdən 

imtina edilir. 

Hazırda məktəbəqədər təhsilin icbariliyi 

gündəmdədir. Məktəbəqədər təhsil standartları 

müəyyənləşdirilmişdir. Təlim zamanı dövlətin 

tələbi kimi həmin standartlar əsas götürülür. 

Onu da qeyd etmək lazımdır ki, məktəbəqədər 

təhsil standartları məktəb standartları deyil. 

Görkəmli rus psixoloqu L.S. Vıqotskinin belə 

bir məşhur tezisi var ki, özü ilə inkişafı aparan 

təlim daha yaxşıdır. Bəs məktəbəqədər müəssi-

sələrdə uşaqlar ilk növbədə nə əldə etməlidirlər? 

Psixoloji nöqteyi-nəzərdən bu suala belə cavab 

vermək olar: ünsiyyət. Məktəbəqədər müəssisə-

lərdə psixi inkişaf qanunlarına əsasən böyüklər 

və yoldaşları ilə ünsiyyət saxlamağı, ünsiyyət 

prosesində müxtəlif rol və mövqeni mənimsə-

məyi, qarşılıqlı əməkdaşlıq etməyi, birgə fəaliy-

yət üzrə kollektiv təcrübəyə yiyələnməyi bacar-

malıdırlar. Bütün bunlar artıq uşağın fərdi fəaliy-

yəti əsasında qurulur və fəaliyyətin kollektiv for-

masında nailiyyətlər əldə etməyə imkan verir. 

Aparılan pedaqoji və psixoloji tədqiqatlar-

dan, araşdırmalardan belə nəticəyə gəlmək 

mümkündür ki, uşaqların maraq dairəsinin, hər 

şeyi öyrənmək həvəsinin geniş olması onların 

daha çox informasiya toplamalarına, səbəb-nəti-

cə əlaqələri qurmalarına, ümumiləşdirmələr 

aparmalarına imkan yaradır. 

Məktəbəqədər təhsilin kurikulumunda ye-

ni dövlət standartlarına əsasən məktəbəqədər 

təhsil müəssisələrində məşğələlərin məzmunu-

nun müəyyənləşdirilməsi uşaqların meyl, ma-

raq, arzu və bacarıqlarına istiqamətlənib. Uşaq 

fəaliyyətinin belə motivləşdirilməsi daha nəticə-

li olmaqla, hər bir uşağın bu və ya digər bacarı-

ğının inkişafına imkan verir. 

Təhsil sistemi yenidən qurularkən həmişə 

müəyyən çətinliklər qarşıya çıxır. Bu çətinliklə-

rin dəf edilməsi prosesində tərbiyəçi-müəllimlə-

rin öz sosial missiyalarının əhəmiyyətini anla-

maları çox mühümdür. Onlar öz səylərini tərbi-

yəyə, uşaqların təhsilinə, onların psixoloji mü-

dafiəsinə yönəltməlidir. 

Tərbiyəçi-müəllimlə uşağın gündəlik sər-

bəst ünsiyyəti prosesində inkişafetdirici vəzifə-

lərin realizəsi xüsusi məşğələlərlə uyğunlaşdırıl-

malıdır. Odur ki, məşğələlərin təşkili rəngarəng 

olmalıdır. Məşğələlərin fəal təlim əsasında 

keçirilməsi hər bir uşağın idrak fəallığını təmin 

edir, əks əlaqəni qurmağa və uşaqların irəliləyi-

şini nəzərə almağa kömək göstərir. 

Şəxsiyyətyönlü təhsil sistemində pedaqoji 

prosesin mərkəzində dayanan tərbiyəçi-müəllim 

və uşaqların funksiyaları dəyişir. Onların fəaliy-

yəti əvvəlcədən müəyyən olunmuş nəticələrə 

əsasən qurulur. Tərbiyəçi-müəllim təlim prose-

sində yeni texnologiyaların içərisindən ən mü-

nasibini seçir. Bu texnologiyaların müəyyən 

olunmasında tərbiyəçi-müəllim və uşaq şəxsiy-

yəti təlimin aparıcı subyekti kimi çıxış edir. Mü-

nasibətlər “subyekt – subyekt” formuluna uyğun 

qurulur. Bu zaman uşaqlar öz təfəkkürünün, 

düşüncəsinin, tərbiyəçi-müəllimlər isə uşağın 

inkişafı üçün şəraitin təşkilatçısı olurlar. Onlar 

daha çox qrup şəraitində təlim fəaliyyətini 

əlaqələndirən, istiqamətləndirən məsləhətçi kimi 

uşaqların müstəqil idraki fəaliyyətini, yaradıcılı-

ğını təşkil edən subyektə çevrilirlər. Onlar uşaq-

ları müstəqil axtarışlar aparmağa, yaradıcı fəa-

liyyət göstərməyə sövq edirlər. 

Məktəbəqədər sahəyə aid dövlət standart-

ları təhsil proqramının (kurikulumunun) struktu-

runu, məzmununu, həcmini və inkişaf sahələri-

nin uyğunluğunu müəyyənləşdirir. Məktəbəqə-

dər təhsilin məzmunu 4 inkişaf sahəsi üzrə reali-

zə olunur: 

fiziki inkişaf, sağlamlıq və təhlükəsizlik; 

idrakın inkişafı; 

estetik və yaradıcı inkişaf; 

sosial-emosional inkişaf. (3) 
Bu inkişaf sahələri üzrə məzmun müasir 

məktəbəqədər təhsil sisteminin konseptual və 

normativ-hüquqi sənədlərinə uyğundur. 

Məktəbəqədər dövrdə uşaq şəxsiyyətinin 

əsası, onun psixi və şəxsiyyətyönlü inkişafını 

xarakterizə edən dəyərlər böyüklərlə ünsiyyət 

birgə fəaliyyət zamanı yaranır. Ənənəvidən 

fərqli olaraq yeni məzmuna görə şəxsiyyətyönlü 

təhsil prosesində böyüklərlə qarşılıqlı fəaliyyət 

prosesində şəxsiyyətin əsas nüvəsini uşağın 

kommunikativ tələbatı, onun aparıcı motivləri 

təşkil edir. Odur ki, məktəbəqədər təhsil müəssi-

sələrində çalışan hər bir tərbiyəçi-müəllim uşaq-

larla böyüklərin birgə fəaliyyətinin təşkili və 

uşaq fəaliyyət növlərinin təşkili prosesində təli-

medici fəaliyyətin qurulmasının xüsusiyyətlərini 

bilməlidir. 

Məlum olduğu kimi məktəbəqədər yaşlı 

uşaqların əsas, aparıcı fəaliyyət növü oyundur. 

Təlim fəaliyyətinə oyun elementlərinin daxil 

edilməsi məşğələni canlı, maraqlı və yadda qa-

lan edir. 

Dövlət standartlarını nəzərə alaraq məktə-

bəqədər təhsil müəssisələrində inkişafetdirici 

mühit elə qurulur ki, hər bir uşağın meyl, maraq, 

fəallıq səviyyəsi nəzərə alınmaqla fərdiliyinin 

səmərəli inkişafına imkan versin. Bu məqsədlə 

ətraf mühitin uşaqların hərəki, idraki və emosio-

nal fəallığını stimullaşdıran elementlərlə zəngin-

ləşdirilməsi zəruridir. 

Beləliklə, müasir dövrün tələbləri, sosial 

sifarişlər məktəbəqədər təhsilin məzmununun 

yeniləşdirilməsini və təkmilləşdirilməsini tələb 

edir. Bu istiqamətdə aparılan işlər zamanı mək-

təbəqədər təhsilin inkişaf taktikası və strategiyası 

müəyyənləşdirilmiş, uşaqların maraqları və hər-

tərəfli inkişafının imkanları nəzərə alınmışdır. 
Problemin aktuallığı. Məktəbəqədər təhsil 

müəssisələri şəbəkəsində mövcud olan problemlərin 

aradan qaldırılması, onların səmərəli həlli, ölkəmiz-

də məktəbəqədər təhsilin günün tələbləri səviyyəsin-

də qurulmasının təmin olunması məqsədilə komp-

leks tədbirlərin həyata keçirilməsi günün vacib mə-

sələlərindən biridir. 

Problemin elmi yeniliyi. Yeni məzmunun 

realizəsi, obyektiv və subyektiv şərtlərin əsaslan-

dırılması daxildir. 

Problemin praktik əhəmiyyəti. Hazırlanmış 

yeni məzmunun tətbiqi pedaqoji işçilərin innovativ 

potensialını, peşəkarlığının səviyyəsini artırır ki, bu 

da məktəbəqədər müəssisələrdə keyfiyyət dəyişikli-

yini şərtləndirir. 

